
წინასიტყვაობა 

ანატომია ღა, საერთოდ, მედიცინა ცოდნის და მეცნიერების ერთ-ერთი 

უძველეი დარგია მისი შედარებით უფრო ახალი პერიოდი ძირითადად 

დაკავშირებულია ბერძნულ და, განსაკუთრებით, ლათინური ენის განვითარებასთან. ამ 

ორი ენის სიტყვები დღესაც იხმარება და ხშირად ერთი მეორეს ცვლის, მაგრამ 

რამდენადაც ლათინური უფრო ახალია, იგი უფრო მეტად შემორჩა ყველა ევროპულ 

ენაშიც, უფრო გავრცელდა და დღესაც ძირითად მეთოდურ ენას წარმოადგენს, 

როგორც ცოდნის ყველა დარგში, ისე მედიცინაში. მიუხედავად ამისა, საუკუნეების 

მანძილზე არ არსებობდა ერთიანი ხალხთა შორის შეთანხმებული ჩამონათვალი 

სამედიცინო, კერძოდ კი ანატომიური ტერმინების, რომელიც საფუძვლად 

დაედებოდა ადამიანის სხეულის აღწერილობას მის ცალკეული ნაწილების 

ჩამონათვალს და ამა თუ იმ დაავადების განსაზღვრას. 

პირველად ეს საკითხი გერმანელმა ანატომებმა დასვეს. მათ შეიმუშავეს და 

1895 წელს ქალაქ ბაზელში, გერმანელ ანატომთა კონგრესზე ვ. ჰისის მეთაურობით 

გამოაქვეყნეს ბაზელის ანატომიური ტერმინოლოგია (8M/#). დროთა განმავლობაში 

საჭირო გახდა ამ ტერმინოლოგიის შესწორება და ახლის დამატება, რასაც მიეძღვნა 

პროფესორ შტივეს მოხსენება 1935 წელს იენაში ჩატარებულ ანატომთა კონგრესზე 

(CX#ტ). მაგრამ მეორე მსოფლიო ომმა ხელი შეუშალა მის დამტკიცებას. მხოლოდ 

1950 წელს, ოქსფორდში, ანატომთა მეხუთე საერთაშორისო კონგრესზე დაისვა 

საკითხი ანატომიური ნომენკლატურის შემუშავების საჭიროებაზე, ამისათვის აირჩიეს 

სათანადო კომიტეტი ჯვ. კორნერის თავმჯდომარეობით. მის მიერ წარმოდგენილი 
პროექტი მიიღეს 1955 წელს პარიზში ანატომთა VI საერთაშორისო კონგრესზე და 

იგი ცნობილია პარიზის ანატომიური ნომენკლატურის (IM#M) “სახელწოდებით.



ცხადია, ამის შემდეგაც არ შეწყვეტილა მუშაობა ამ ნომენკლატურაზე, მის 

დახვეწაზე, ახალი ტერმინებით გამდიდრებაზე. 
დებულებით ყველა ქვეყანას ეძლევა ნება საერთაშორისო ლათინურენოვანი 

ტერმინი გადათარგმნოს და იხმაროს სათანადო ეროვნულ ენაზე. 

საქართველოში ქართული ანატომიურ ტერმინებბე მუშაობა დაიწყო 1918 

წლიდან, როგორც კი თბილისის სახელმწიფო უნივერსიტეტში გაიხსნა სამკურნალო 

ფაკულტეტი და დაარსდა ადამიანის ნორმალური ანატომიის კათედრა. ამ საქმეს 

სათავეში ჩაუდგა საქართველოში ამ დარგის დამაარსებელი და უცვლელი მეთაური 

აკადემიკოსი ალექსანდრე ნათიშვილი. მას ამ საქმეში გვერდით უდგა ბევრი 

გამოჩენილი ქართველი მოღვაწე და მეცნიერი: ივ. ჯგავახიშვილი, ი. ყიფშიძე, 

სამედიცინო ფაკულტეტის დამაარსებლები ივ. თიკანაძე გრ. მუხაძე ღა სპ. 

ვირსალაძე, ექიმები: ნიკ. ჯავახიშვილი, ვ. მუსხელიშვილი, ზ. მაისურაძე და სხვები. 

“ეს რთული საქმე შედარებით სწრაფად გაკეთდა. უმთავრესად იმიტომ, რომ 

აღნიშნული დროისათვის უკვე არსებობდა სხეულის ნაწილების ღა მთავარი 

ორგანოების აღმნიშვნელი ტერმინები” – წერდა ა. ნათიშვილი. ჯერ კიდევ 

უნივერსიტეტის გახსნამდე ცნობილ პედაგოგს მიხეილ ზაალიშვილს და პროფესორ 

ივ. თიკანაძეს შეგროვილი და დამუშავებბული ჰქონდათ მრავალი ქართული 

ანატომიური ტერმინი. 

ქართულ ანატომიურ ტერმინოლოგიაზე მუშაობას და სრულყოფაზე ალ. 

ნათიშვლს მთელი სიცოცხლის განმავლობაში არ შეუწყვეტია მუშაობა და 

სისტემატიურად აქვეყნებდა ახალ-ახალ ვარიანტებსს ნაშრომისა “ნორმალური 

ანატომიური ტერმინოლოგია", ბოლო გამოცემა შეიცავდა ანბანთრიგზე გაწყობილ 

3 600 ტერმინს. 

“საერთაშორისო ანატომიური ნომენკლატურა” (ლათინურ, ქართულ, რუსულ 

ენებზე) შეადგინა და გამოაქვეყნა მედიცინის მეცნიერებათა კანდიდატმა ლეონარდო 

შელიამ 1976 წელს. ამ გამოცემაში გათვალისწინებული იყო ის შესწორებები, 

რომელიც პარიზის ნომენკლატურაში შეტანი– იქნა ანატომთა მომდევნო 

კონგრესებზე (ნიუ-იორკში 1960 წ. და ვისბადენშიი 1965 წ). 1979 წელს



ლ. შელიამ გამოსცა "ანატომიური ტერმინების განმარტებითი ლექსიკონი”, 1989 

წელს ლ. შელიამ და კ. გუნიამ გამოაქვეყნეს “დასურათებული ანატომიური 

ტერმინოლოგია”. 1979 წელს მ. კორძაიამ შეადგინა და გამოსცა “საერთაშორისო 

ემბრიოლოგიური ნომენკლატურა”, 1997 წელს მ. კორძაიამ ლ. შელიამ და 
მ ჭიჭინაძემ გამოაქვეყნეს “ანატომიური, ჰისტოლოგიური, ემბრიოლოგიური 

ტერმინოლოგია”; 2000 წელს “ჰისტოლოგიის, ციტოლოგიისა და ემბრიოლოგიის 

ტერმინთა განმარტებითი ლექსიკონი” შეადგინეს და გამოსცეს ც. გაჩეჩილაძემ და 
ნ. ჩიკვილაძემ. 

ალექსანდრე ნათიშვილის მოწაფეები დღესაც აგრძელებენ მუშაობას ქართული 

მეცნიერული ტერმინების სრულყოფაზე. 

ყველა დასახელებული ნაშრომი ამჟამად ძნელად ხელმისაწვდომია. ამიტომ 
მედიცინის მეცნიერებთა დოქტორის პროფესორ ნათელა მამფორიას მიერ 

შედგენილი ახალი “საერთაშორისო ანატომიური ნომენკლატურა” ძალიან დროული 
და საჭიროა. მას აქვს ბევრი სიახლეც, მათ შორის განსაკუთრებით აღსანიშნავია, 

რომ ის ოთხენოვანია. 

ამჟამად ინგლისურმა ენამ ხალხთა შორის ურთიერთობაში პირველი ადგილი 

მოიპოვა, განსაკუთრებით კი, სამეცნიერო ლიტერატურაში. ინგლისურად ქვეყნდება 

მედიცინის ყველა დარგის უახლესი მიღწევები, საერთაშორისო ჟურნალთა უდიდესი 

ნაწილი ინგლისურენოვანია ბუნებრივია როგორც სხვა ენებში: ინგლისურშიც 

არსებობს საყოველთაოდ აღიარებული ლათინური ტერმინების მრავალი თავისებური 

ვარიანტი, რაც კარგად არის ასახული ამ გამოცემაში. ასევე შესწორებული ბევრი 

ლათინური სიტყვის ქართული თარგმანიც ტერმინოლოგიის მიმართ თანამედროვე 

მოთხოვნათა გათვალისწინებით. 

პროფესორ ნ. მამფორიას ეს ნაშრომი დიდ დახმარებას გაუწევს ყველა თაობის 

მედიკოსს და სამედიცინო მეცნიერებაში მომუშავე პირს. 

აკადემიკოსი ნ. ჯავახიშვილი

